VIII PRAEFATIO

nam in hoc quoque tertius liber primum usque ad ea verba,
in quibus Marcianus codex desinebat, scriptus erat; postea
eadem quidem manu, sed alio tempore ea quae deerant in
extrema libri parte addita sunt. antiquiore tempore, cum
integrum fuit archetypum, ex eo deseriptus est codex Pari-
sinus 6842 A') omnium qui nunc supersunt codicum anti-
quissimus. tertio decimo enim saeculo vel etiam sub finem
duodecimi saeculi scriptus est et eum Catonis de agri cul-
tura libro habet tres libros Varronis. in prima scriptura
multa partim ab eodem seriptore partim alia, ut videtur,
manu, Sed eodem fere tempore correcta sunt; alia vero re-
centi aetate vel in ipsis verbis correcta vel in marginibus
adscripta sunt. ad Parisini codicis aetatem proxime accedit
Mediceus vel Laurentianus 30, 10, qui post Vitruvii de
architectura libros Catonis librum de agr cultura et Var-
ronis libros quarto decimo saéculo scriptos habet. hoec olim
praeter Marcianum codicem Politianus et Victorius usi sunt.
nam et Politianus in marginibus eiusdem editionis, in qua
Marciani codicis lectiones adnotaverat, postea huius quoque
scripturas, sed minus accurate excerptas et rubro colore ab
illis distinctas adseripsit, et Victorius, qui eum ex Medicea
bibliotheca a se depromptum esse scribit, saepius eius men-
tionem fecit et propter formam litterarum eum gallicanum
vel gallicis litteris scriptum vel semiveterem dicere consue-
vit. praeter hos libros collatum habebam tertium Lauren-
tianum 51,1 vel primis quinti decimi vel extremis quarti
decimi saeculi annis seriptum, quem, ut a reliquis distin-
guerem, Florentinum dixi. continet autem Catonis et Var-
ronis libros. recentiore manu multa in eo correcta sunt,
quorum pars ex Mediceo, quem modo dixi, deprompta est.

Ad cognoscendam autem scripturam codicis archetypi,
quem post Victorium nemo vidit, cum plurimum haud dubie
tribuendum sit excerptis Politiani, qui in excutiendo codice
maiore diligentia, quam olim vulgo fieri solebat, usus est,

1) 6884 A legitur apud Keilium, qui modo 6842 A modo
6884 A scripsit: verus numerus Umontio teste est quem dedi.

